
					ఈ పుట ఆమోదించబడ్డది


ఉ. చెల్లు సమస్తజీవులును జెల్లి నయంతనె వానియందు రం 

   జిల్లు పరాత్పరద్యుతియుఁ జేరునుదత్పరమాత్మయందె; మా

   చెల్లెడునట్టి కాలమును జేకురెనోయన విద్యమానవి

   ద్యుల్లతికానికాయము లధోగతి భీతి ఘటించె నక్కటా



శా. పోయెన్ ముందటిఖేచరత్వ విభవంబుల్; వ్యోమమానారక

   బాయెన్; బాపులమైతి మేమకట! మాయంగంబులంగ్రుచ్చనుం 

   దీయంజల్పెడు క్రూరకింకరుల యుద్దీస్తాగ్ని సంత ప్త దీ

   ర్ఘాయోదండములయ్యె నయ్యెడల యాతాయాతశంపాలతల్.



ఉ. నెట్టనఁ జిట్టచీకటిమునింగిన యట్టి జగంబుమాకుఁ గ

   న్పట్టమి మార్ధ్వదృష్టి పరుపంగఁ బ్రపంచపుదృష్టికడ్డముం 

   గట్టిన మేలినీలి తెరకైవడి మాజలదాళి గ్రాలఁగాఁ

   బట్టపురాణులట్ల కనుపట్టెను మాపయిఁ దారకావళుల్.



శా. ఔరౌరా! పతిరాని రాతరుల మేలౌ నంబరాలంకృతా

   కారస్ఫూర్తుల స్వేచ్ఛఁగాంచెదరు; రాకంగంటిరాతారకా

   నారుల్ మెల్లనఁ జాటుచాటునన యుండంబోదు రే తద్దురా

   చారంబుల్ వ్యభిచారకామినులసంచార క్రమంబుల్ గదా!



నా. రాజుంగాంచిన కంటితోడఁగనిభర్తన్ మొత్తెనన్నట్లుమున్

   రాజుంగాంచిపతిన్ మొఱంగె నొకతారాకాంత; నానాది శా

   రాజుల్ తారలఁగూడునాఁడు వ్యభిచారంబేరు శంకింతు రం 

   చేఁ జింతించితినాఁటితామనపు రేయిం దారలంజూచుచున్.

"https://te.wikisource.org/w/index.php?title=పుట:Kankanamu020631mbp.pdf/22&oldid=230951" నుండి వెలికితీశారు


					వర్గం: 	ఆమోదించబడ్డవి




				

			
			
		

		
			

		 ఈ పేజీలో చివరి మార్పు 8 ఆగస్టు 2018న 10:26కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

